
				এই পাতাটির মুদ্রণ সংশোধন করা প্রয়োজন। 
মোড়ল لا বাসরে ! তোমার উপর রাগ করব ! এত সাহস আমার ! রাজার সঙ্গে তোমার চিঠি চলে —মাধব দত্তর বড় বাড় হয়েছে দেখচি ! কৃপয়সা জমিয়েছে কি না, এখন তা’র ঘরে রাজা বাদশার কথা ছাড়া আর কথা নেই। রোস না, ওকে মজা দেখাচ্চি ! ওরে ছোড়া, বেশ, শীঘ্রই যাতে রাজার চিঠি তোদের বাড়িতে আসে আমি তা’র বন্দোবস্ত করচি ।
অমল না, না, তোমাকে কিছু করতে হবে না।
মোড়ল কেন রে ! তোর খবর আমি রাজাকে জানিয়ে দেব— তিনি তা’হলে আর দেরি করতে পারবেন না—তোমাদের খবর নেওয়ার জন্যে এখনি পাইক পাঠিয়ে দেবেন!—না, মাধব দত্তর ভারি আস্পদ্ধা—রাজার কানে একবার উঠলে
দুরস্ত হ’য়ে যাবে।
| ( প্রস্থান )
অমল
কে তুমি মল ঝম্ ঝম করতে করতে চলেছ ? একটু
দাড়াও না ভাই ।
( বালিকার প্রবেশ )
বালিকা আমার কি দাড়াবার জ্যে আছে । বেলা ব’য়ে যায় যে ।

